O Camiio Primitivo en Pena Ferrada, tapiado e oculto baixo a vexetacion

Toques, 20 de novembro de 2010. Uns vinte voluntarios de ADEGA e do Foro do Camifio
Primitivo trasladaronse onte ao Alto Ulla para realizar un acto reivindicativo a prol da
conservacion e coidado da traza orixinal da Via histérica ao seu paso polo Concello de Toques,
entre os lugares de Vilamor e Vilouriz, onde se atopa un dos enclaves mais simbélicos do
camifio a Santiago, Pena Ferrada. Os participantes atoparonse cun panorama desolador: Pena
Ferrada esta tapiada e a senda primitiva oculta baixo a vexetacion.

O desvio do camifio histérico entre as duas parroquias citadas por un treito mais longo, carente
de sentido e oficiado pola Xunta, a través dunha sinalizacion fraudulenta e da apertura dunha
nova pista de terra, impide aos peregrinos atravesar pola Pena Ferrada, aquela a que deu
nome a lenda do cabalo branco de Santiago que deixou a stua pegada de ferro impresa na
rocha. Desgraciadamente, na xornada de onte os participantes neste acto de denuncia
puidemos comprobar que mesmo as lendas e a simboloxia do camifio quedan baixo a
vexetacidén que foi medrando sobre a via pola deixadeza e infraccidn da administracién publica.
A frondosidade da vexetacién que cubria a caixa do camifio ao pé de Pena Ferrada, e que 0s
voluntarios tentaron limpar, mesmo non deixaba adivifiar a senda orixinal.

percorrido, converteuse nunha sucesiéon de obstaculos creados, aparentemente polos
propietarios das parcelas que atravesa, co animo de disuadir aos peregrinos a continuar pola
traza histérica. Nun primeiro momento, atopadmonos cunha cancela de ferro que literalmente
pechaba e segue a pechar o camifio. Poucos metros mais adiante un talude de terra e pedras
cortaba o paso e a vista & rocha simbdlica de Pena Ferrada, e a continuacion, pola via orixinal,
puidemos observar de novo outra parede de terra e vexetacion que os voluntarios deron
superado grazas as ferramentas e material de desbroce que levaban.

Logo desta travesia obstaculizada e abandonada, nin ADEGA nin o Foro do Camifio Primitivo
poden obviar proclamar a denuncia publica da inoperancia, irresponsabilidade, falta total de
sensibilidade e rigor cientifico demostrado pola Xunta con respecto & historia, a simboloxia e o
sentido do trazado primitivo cara a Santiago, que ainda os vecifios do lugar reconecen como
traza orixinal e que xa lle dan en chamar “camifio vello”. Asi mesmo, cremos indignante que
tefia que ser a sociedade civil, unha vez mais, a que reclame a Administracion que cumpra
coas suas obrigas na proteccidn e respecto do patrimonio camifieiro, incluso nun Ano Xacobeo
no que, presumiblemente, as vias historicas adquiren maior atencién e relevancia por parte das
instituciéns publicas.

Dado que o mal tempo da xornada imposibilitou a finalizacion dos traballos previstos, as
organizacions convocantes anuncian que retomaran esta actuacién nos vindeiros meses para
rematar co acondicionamento e a sinalizacion correcta do treito malogrado do camifio primitivo,
a altura de Pena Ferrada.

Engadimos algun cromo mais do acto de denuncia:

